
REGULAMENTO INTERNO DO SERVIZO DE PRECOLEXIACIÓN 

 
Documento aprobado pola Xunta de Goberno do COETFG na Sesión 02/2025 de data do 29/01/2025. 

 

I- PREÁMBULO 

Logo da creación do Servizo de Precolexiación, aprobado na sesión 01/2025 de Xunta de 

Goberno do COETFG, celebrada con data do 15/01/2025, faise necesario regular o 

procedemento administrativo do servizo precolexiación que o COETFG pon ao servizo das e 

dos estudantes das titulacións que habiliten para o exercicio da profesión de Enxeñaría Técnica 

Forestal, é dicir os Graos en materia Forestal. 

De 24 de agosto de 2022). 

A aprobación deste servizo está a amparado nos Estatutos do COETFG (DOG Núm. 160 ) artigos 

5.1.17ª de fins e funcións, e artigo 5.2.j).   

 

II- OBXECTO 

O obxecto deste servizo é facilitar a introdución e acercamento do alumnado universitario ao 

colectivo profesional no que deberá integrarse ao finalizar os seus estudos, así como en todos 

os asuntos relacionados co desenvolvemento da profesión. 

 

III- REQUISITOS 

Poderán inscribirse no Servizo de Precolexiación as seguintes persoas: 

a) Alumnado dos Graos en materia Forestal. 

b) Persoas con título habilitante para o exercicio da profesión da Enxeñaría Técnica 

Forestal, que non exerzan a profesión en ningún dos seus ámbitos, e que sexa 

Alumnado de algún Master relacionado con campos comúns da Enxeñaría Forestal 

(Medio Ambiente, Montes, Incendios, Ordenación do Territorio,....). 

 

IV- SOLICITUDE DE ALTA NO SERVIZO 

A solicitude poderá realizarse por medios dixitais en caso de contar con DNI electrónico ou 

Certificado Dixital da FNMT, ou no seu defecto en formato papel presentando a 

documentación con sinaturas orixinais. 

 

Este trámite requirirá a presentación de: 

-Impreso de solicitude de alta no servizo de Precolexiación do COETFG. 

-Fotocopia do DNI. 

-Fotografía tamaño carné. 

-Xustificante da matrícula universitaria do curso académico correspondente ao servizo. 

-No caso de alumnado de Master deberán achegar ademais copia do título universitario de 

grao que posúa en consonancia co disposto no apartado III.b) do presente regulamento. 

-Xustificante do Pago da Cota de PRECOLEXIACIÓN establecida na conta do COETFG:   

BANCO SABADELL:  ES05-0081-5363-28-00.0115.6719 

 

V- COTA DE PRECOLEXIACIÓN 

A Cota de Precolexiación se aprobará na correspondente Asemblea Xeral, a proposta da Xunta 

de Goberno do COETFG. 

Esta cota abrangue o período dende a solicitude e confirmación da Alta no Servizo, ata o 15 de 

Outubro do seguinte ano. 

A condición de Precolexiación poderase prorrogar ate o 15 de Outubro do ano seguinte, previa 

presentación da documentación requirida. 

Ditos períodos, estarán limitados no caso de finalización dos estudos xustificados. 

 

VI- DEREITOS 

▪ INFORMACIÓN: Recepción das circulares e comunicacións do COETFG. 

▪ EMPREGO: A inscribirse na Base de Emprego do COETFG e recepción de Ofertas de 

Emprego que permitan o acceso a persoas estudantes ou bolseiras. 

▪ FORMACIÓN: Asistencia a actividades formativas e informativas, nas mesmas 

condicións que as persoas colexiadas. 

▪ ASESORAMENTO XURÍDICO: Asistencia xurídica en materias relacionadas co ámbito 

profesional da Enxeñaría Forestal. 

▪ BENEFICIOS SOCIAIS: Descontos e ofertas que se obteñan para o colectivo, cando non 

impliquen o desenvolvemento do exercicio profesional. 

▪ OUTROS que podan ser considerados pola Xunta de Goberno especificamente, como 

por exemplo a participación en Grupos ou Comisións de Traballo, a colaboración en 

proxectos e/ou accións concretas dirixidas ao alumnado universitario, ....... 

▪ Si o interesado solicita a Alta Colexial unha vez finalizados os seus estudos, e con 

antelación ao fin do período de precolexiación aboado, se lle aplicará a EXENCIÓN DO 

PAGO da COTA ALTA COLEXIAL. 

Notas: 

❖ En ningún caso se considerarán persoas colexiadas, nin os dereitos das mesmas. 

❖ A condición de Precolexiación non facultará en modo algún para o exercicio da 

profesión da Enxeñaría Técnica Forestal. 

 

VII- OBRIGAS 

▪ Acatar o disposto neste regulamento de precolexiación e as súas posibles 

modificacións. 

▪ Participar, dentro do respecto aos demais, do uso e desfrute dos bens e servizos do 

COETFG nas condicións establecidas. 

▪ Identificarse co Código de Precolexiación correspondente que se lle asigne cando así 

sexa requirido para o acceso aos distintos beneficios aos que poida ter acceso. 

▪ Deixar de utilizar o Código de Precolexiación outorgado, cando perda o acceso ao 

Servizo de Precolexiación. 

 

VIII- PERDA DA CONDICIÓN DE PRECOLEXIADO/A 

A condición de precolexiada ou precolexiado perderase por calquera dos seguintes motivos: 

1. Petición de baixa expresa e por escrito da persoa interesada. 

2. Falta de renovación da cota do servizo de precolexiación no prazo establecido. 

3. Falta de renovación da documentación requirida anualmente no prazo establecido. 

4. Finalización dos estudos que conduzan a obtención do título universitario. 

5. Incumprimento das obrigas adquiridas pola persoa precolexiada. 

 

DISPOSICIÓN FINAL 

O presente Regulamento entrará en vigor con data do 01 de Febreiro de 2025. 

A Xunta de Goberno do COETFG, poderá revisar o presente documento coa periodicidade que 

considere necesario. 

 

 

---------------- 

